
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ
2019 թվականի ___________ -ի  N _Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ


Հիմք ընդունելով «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 6-րդ մասը` Հայաստանի Հանրապետության կառավարությունը ո ր ո շ ու մ  է.
1. «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքում կատարել փոփոխություններ՝ ավելացնելով եկամուտները և ծախսերը 39,599.1 հազ. դրամով՝ համաձայն NN 1, և 2 հավելվածների:
2. «Հայաստանի Հանրապետության 2019 թվականի պետական բյուջեի մասին» օրենքում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի հանրապետության 2019 թվականի պետական բյուջեի կատարումն ապահովող միջոցառումների մասին» N1515-Ն որոշման NN 2, 3, 4, 5, 11 և 11.1 հավելվածներում կատարել փոփոխություններ՝ համաձայն NN 1, 2, 3, 4, 5, 6 և 7 հավելվածների:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:	



ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
որոշման նախագծի վերաբերյալ

1.Իրավական ակտի անհրաժեշտությունը (նպատակը) 
	Որոշման նախագծի մշակման անհրաժեշտությունը առաջացել է Շրջակա միջավայրի նախարարության թվով 7 ՊՈԱԿ-ների ՀՀ 2018 և 2019 թթ. պետական բյուջեներով հատկացված դրամաշնորհների նկատմամբ հաշվարկված ԱԱՀ գումարների վճարման նպատակով կառավարության 29.08.2019թ. N1136-Ն որոշմամբ հատկացված գումարների վճարումից հետո վերահաշվարկների արդյունքում լրացուցիչ առաջացած ԱԱՀ գումարների և հաշվարկված տույժերի ու տուգանքների վճարման անհրաժեշտությամբ:

2. Ընթացիկ իրավիճակը և խնդիրները 
Կառավարության 2019 թվականի օգոստոսի 29-ի N1136-Ն որոշմամբ շրջակա միջավայրի նախարարության 7 պետական ոչ առևտրային կազմակերպություններին  ՀՀ 2018 և 2019 թթ. պետական բյուջեներով հատկացված դրամաշնորհների նկատմամբ հաշվարկված ԱԱՀ գումարների վճարման նպատակով հատկացվել է 457,418.3 հազ.դրամ: Նշված որոշման նախագիծը սահմանված կարգով Կառավարության քննարկմանը ներկայացվելուց, ընդունվելուց և մինչև գանձապետական համակարգի կողմից վճարումներ կատարելը տևել է շուրջ երկուսուկես ամիս, որի ընթացքում առկա պարտավորությունների նկատմամբ շարունակվել են հաշվարկվել լրացուցիչ տույժեր և տուգանքներ: Նշված ժամանակահատվածում, զուգահեռաբար, վերոնշյալ ՊՈԱԿ-ների կողմից այլ հարկատեսակների մասով կատարվել են վճարումներ, որոնք  համաձայն ՀՀ Հարկային օրենսգրքի 325-րդ հոդվածի 3-րդ և 4-րդ մասերով սահմանված առաջնահերթությունների, ուղղվել են ԱԱՀ պարտավորությունների մարմանն՝ անհամապատասխանություններ առաջացնելով  որոշման նախագծի հիմքում դրված 10.07.2019թ. դրությամբ իրականացված հաշվարկների և Կառավարության նիստի օրվա դրությամբ կատարված հաշվարկների միջև, ինչի հետևանքով անհնարին դարձավ Կառավարության նիստի օրակարգում ներառել որոշման նախագծի ճշտված հաշվարկներով լրամշակված տարբերակը:
Արդյունքում նշված ՊՈԱԿ-ների մասով վերոնշյալ ժամանակահատվածի համար առաջացել է ԱԱՀ-ի (ներառյալ տույժերը և տուգանքները) 39,599.1 հազ.դրամ գումարի լրացուցիչ վճարման պարտավորություն:

3.Կարգավորման նպատակը և բնույթը
	Նախատեսվում է ՀՀ 2019 թվականի պետական բյուջեի հարկային եկամուտների հաշվին տնտեսագիտական դասակարգման «Ընթացիկ դրամաշնորհներ պետական և համայնքային ոչ առևտրային կազմակերպություններին» հոդվածով 39,599.1 հազար դրամ գումարի հատկացում շրջակա միջավայրի նախարարության 7 ՊՈԱԿ-ների ՀՀ 2018 և 2019թթ պետական բյուջեով հատկացված դրամաշնորհային գումարների նկատմամբ ճշգրտման արդյունքում լրացուցիչ հաշվարկված ավելացված արժեքի հարկի և տույժերի ու տուգանքների մասով առաջացած պարտավորությունների մարման նպատակով։
	Հաշվարկների համար հիմք են ընդունվել շրջակա միջավայրի նախարարության ՊՈԱԿ-ների կողմից պետական եկամուտների կոմիտեի տեղեկատվական բազայում տեղադրված ԱԱՀ պարտավորությունների մասին անձնական հաշվի քարտերի քաղվածքներում առկա տեղեկատվությունը:
4. Ակնկալվող արդյունքը
	ՀՀ 2019 թվականի պետական բյուջեի մասին» ՀՀ օրենքի 7-րդ հոդվածի 22-րդ մասով սահմանված պահանջների կատարման ապահովում։

   5․Նախագծի մշակման գործընթացում ներգրավված ինստիտուտները և անձինք

Շրջակա միջավայրի նախարարություն:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման վերաբերյալ
	Սույն որոշման նախագծի հետ կապված պետական բյուջեում ծախսերի կամ եկամուտների փոփոխություններ նախատեսված չեն:




ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
 որոշման նախագծի ընդունման կապակցությամբ իրավական ակտերում փոփոխություններ և լրացումներ կատարելու անհրաժեշտության վերաբերյալ
	

	Վերը նշված ՀՀ կառավարության որոշման նախագծի ընդունումն այլ իրավական ակտերի ընդունման անհրաժեշտություն չի առաջացնում և համապատասխանում է միջազգային պայմանագրերով ստանձնած պարտավորություններին:


Ա Մ Փ Ո Փ Ա Թ Ե Ր Թ

	1.
	Ֆինանսների նախարարություն գրություն
26.11.2019թ. 
N01/8-1/19507
գրություն
	Նախագծով նախատեսվում է ՀՀ շրջակա միջավայրի նախարարության ՊՈԱԿ-ի Հայաստանի Հանրապետության 2018 և 2019 թվականների պետական բյուջեներով հաստատված դրամաշնորհային ծրագրերի ծախսերի նկատմամբ ճշգրտումների արդյունքում լրացուցիչ հաշվարկված ավելացված արժեքի հարկի, ինչպես նաև տույժերի ու տուգանքների վճարման նպատակով՝ 2019 թվականի հարկային եկամուտների հաշվին շրջակա միջավայրի նախարարությանը հատկացնել 40,812.7 հազար դրամ։
Վերը նշված լրացուցիչ հաշվարկված ավելացված արժեքի հարկի գծով առաջացած պարտավորությունների մեծությունների վերաբերյալ ՀՀ պետական եկամուտների կոմիտեի դրական եզրակացության պարագայում՝ առարկություններ չկան:
	Ընդունվել է 
	Նախագիծը լրամշակվել է պետական եկամուտների կողմից ներկայացված հաշվարկների հիման վրա: 

	2.
	Պետական եկամուտների կոմիտե 
28.11.2019թ.
N 01/3.1/75016
գրություն
	Նախագծի վերաբերյալ առաջարկություններ չկան:

	
	

	
	
	Միաժամանակ, կից տրամադրում ենք Շրջակա միջավայրի նախարարության թվով 7 ՊՈԱԿ-ների հարկային պարտավորությունների վերաբերյալ հարկային մարմնի տեղեկատվական բազայում առկա տեղեկատվությունը` 2019թ. հուլիսի 10-ի, օգոստոսի 29-ի և նոյեմբերի 27-ի դրությամբ : Ընդ որում, հարկային պարտավորությունների վերաբերյալ տրամադրվող տեղեկատվության մասով անհրաժեշտ է հաշվի առնել ՀՀ հարկային օրենսգրքի 325-րդ հոդվածով սահմանված` հարկային պարտավորությունների մարմանը վերաբերող կարգավորումները, մասնավորապես, նույն հոդվածի 3-րդ և 5-րդ մասերով սահմանված կարգավորումները:
	Ընդունվել է  ի տնօրինություն 
	Նախագծում կատարվել են համապատասխան ճշգրտումներ՝ հիմք ընդունելով հարկային մարմնի տեղեկատվական բազայում առկա տեղեկատվությունը:





